
BERSO-KOROYA LEGAZPI AUNDIARI

Zure omena bano lenago
desegingo da bronzea,

opa zaiguzu talluntz eder au
maitaro agurtutzea.

Agur, Legazpi, zuk nai zenduen
Urdanetak languntzea,

guztiyen onran elkarturikan

ezpata ta gurutzea.

Kolon ta Magallanes,
Elkano altsuak,

ta beste milla izen
kondairan jasuak,
illak eta biziyak,

lur ta itsasuak,
alaitzen ditu gaurko
egun doatsuak.

Begiratzen diyote
beren lagunari,
Zumarragako seme
ospatsudanari,
Filipinak beretu
zizkana «amari»
euskaldunen onra dan
Legazpi jaunari.

PEDRO M.2 OTANO-K.

313

Emendikan aurrera
Burni-bidetikan
Paris edo Madrid-a
Dijoaztenean,
Munduak esain dute
Zumarraga-aurrean,

Chapelak erantzita

Zu ikusitzean

jLegazpi aundi ori!

Bronzezko irudian:

Pakezko garaipenak
Zeini ederrak diran.

Alaiturikan arkitutzen
Zumarragako erriya

MIGEL A. INARRA-K.

da

goitalchatutzen dubelako gaur
bere seme bat aundiya,

au da Legazpi agertzen dana
talluntz berriyan jarriya

izan dediyen euskaldun seme

denen oroimengarriya.

JOSE ARTOLA.

Poztu gaitean denok
Zergatik gaurtikan

Legazpiren izena
Toki guzietan

Oroituko da gogoz

Euskal biotzetan,
Nola kalean eta
Nola mendietan.

Zumarragara dator

Gaur pozez jendia
Goitutzeko batean
Legazpi aundia;
Ain da bere doaia
Guztizko argia,
Gordetzeko da bere
Erria chikia.

F. LorEz ALEN.

Or, Zumarragan, zure seaska
kulunpatu zan errian,
gaur talluntza bat alchatu zaizu
mundu denaren aurrian:
t‘Amerikatik ononz datozen
itsaso brumen artian.....
jbeti ikusiya izango zera
Gipuzkoan ta Espanian!

ANTONIO ARZAC.




